
NASELJE ILIĆKA

Pucnjava u Brčkom: Muškarac teško ranjen, napadači pobjegli na

motociklima

Do napada je došlo u blizini kuće povrijeđenog (Foto: RTV Hit Brčko)

Poslušajte članak Podijeli

U brčanskom naselju Ilićka jutros se dogodila pucnjava u kojoj je jedna osoba
zadobila teške tjelesne povrede. Policija je na terenu, a uviđaj je u toku.

Incident se dogodio nešto poslije 6:00 sati jutros u ulici Mihajla Pupina. Prema

nezvaničnim informacijama, ranjen je muškarac inicijala M. Đ.

Prema saznanjima RTV Hit Brčko, napad se dogodio u neposrednoj blizini

porodične kuće ranjene osobe. Dvojica muškaraca, koji su se navodno dovezli na

motociklima, presreli su M. Đ. i u njegovom pravcu ispalili oko pet metaka.

Povrijeđeni muškarac je s teškim tjelesnim povredama hitno prevezen u brčansku

bolnicu, gdje je hospitalizovan na Odjeljenju hirurgije i ukazana mu je ljekarska

pomoć.

Iz Policije Brčko distrikta potvrdili su da su prijavu o upotrebi vatrenog oružja

zaprimili u 6:22 sati.

Ulica Mihajla Pupina trenutno je blokirana za saobraćaj zbog policijskog uviđaja i

izuzimanja tragova s mjesta događaja.

